
U P U T S T V A 
za doznaku stabala u prebornim šumama 

I UZGOJNO-UREDAJNA STRANA * 

1) Visok i t ra jan prinos te kontinuelni i ujednačeni pr i -
hodi u drvetu, koji će biti u skladu sa potrebama privrede, 
obzirom na vrst drveta i debljine stabala, postići će se onda 
kad se uzgoji odgovarajuća šuma kao proizvodno sredstvo. 

2) Pored ostalog n ju karakteriše: 
a) vrlo visoka produkciona snaga tla za dane stanišne 

prilike, 
b) mješovite sastojine, 
c) obilan podmladak, 
d) grupimieno miješanje vrsta drveta i stabala raznih 

debljinskih stepena odnosno razreda, 
e) tehnički vrijedna stabla sa velikim prirastom, 
f) vrste uz koje se postižu veliki prinosi a odgovaraju 

stanišnim prilikama i potrebama privrede, 
g) određena s t ruktura i visina zalihe. 

3) Zadatak doznake stabala sastoji se u postepenom for-
miranju takve šume, odnosno u njenom održavanju kad se 
ona formira. 

4) Obzirom na male izglede za primjenu agrotehničkih 
mje ra u šumi, ostaće za dogledno vrijeme kao glavno sred-
stvo za podizanje produkcione snage tla (i njegovu pripremu 
za pr i jem sjemena) cjelishodan stepen prekidanja sklopa i 
uzgoj mješovitih sastojina. 


